
MISTOQSIJA ORALI B' DIBATTITU O-0016/09
skond ir-Regola 108 tar-Regoli ta’ Proċedura
minn Andrzej Wielowieyski f’isem il-Grupp ALDE
lill-Kummissjoni

Suġġett: Konsultazzjonijiet Ġenerali taċ-Ċittadini tal-UE

L-UE qed iżżid s-setgħat u l-attivitajiet tagħha f'dinamika li permezz tat-Trattat ta' Liżbona se jkollha 
impetu addizzjonali. B'kuntrast ma' dan, l-istħarriġ u l-istudji xjentifiċi juru kontinwament nuqqas ta' 
kuntatt dirett maċ-ċittadini, li jipperċepixxu l-politiki u l-attivitajiet tal-UE bħala remoti u ma jinftehmux. 
L-UE tingħata biss ftit attenzjoni mill-midja u mill-partiti politiċi nazzjonali. Għaldaqstant, l-UE qed 
tiffaċċja tnaqqis qawwi fil-leġittimità popolari, u s-serje ta' disfatti mil-lat tal-vot popolari huma sinjal 
qawwi ta' twissija. Dan jirrappreżenta theddida kbira għad-demokrazija Ewropea u għall-ġejjieni 
politiku tal-UE.

L-UE qed toħloq attivitajiet importanti ta' djalogu u ta' informazzjoni maċ-ċittadini. Il-pjan 
'Nikkomunikaw dwar l-Ewropa fi Sħubija' żgur li jirrappreżenta pass importanti 'l quddiem. B'xorti 
ħażina, dan id-djalogu għad għandu impatt limitat, dirett u indirett, fuq madwar 50,000 ċittadin. 
Għalhekk għadna 'l bogħod ħafna milli noħolqu l-ispazju ta' dibattitu pubbliku u ta' djalogu Ewropew 
ġenwin li kapaċi jistimula l-interess taċ-ċittadini tal-UE.

Mezz effiċjenti biex jinħoloq tali spazju pubbliku Ewropew jista' jkun l-organizzazzjoni ta' 
konsultazzjonijiet ġenerali taċ-ċittadini Ewropej. Talba qawwija għal azzjoni bħal din kienet 
ippreżentata mill-ex-President tal-Parlament Pat Cox f'għeluq l-aħħar Kungress tal-Moviment 
Ewropew f'The Hague. Is-Sur Cox insista fuq il-ħtieġa li neħilsu miċ-ċirku vizzjuż ta' djalogu li jilħaq 
biss lill-élite.

1. Il-Kummissjoni lesta li tħejji strateġija biex jinħoloq djalogu ġenerali maċ-ċittadini bl-għan espliċitu 
li jilħaq lil miljuni ta' ċittadini?

2. Il-Kummissjoni x'miżuri se tieħu sabiex tinvolvi lill-Istati Membri b'mod effettiv fi proġetti bħal 
dawn?

3. Il-Kummissjoni tista' tipprevedi pjan direzzjonali għall-ħolqien tal-konsultazjzoni ġenerali taċ-
ċittadini, li jaħseb għal stadji intermedji li jippermettu li jiġu sfruttati għalkollox il-mezzi offruti mill-
votazzjoni elettronika?

